
<<<<ԵՐԵՎԱՆԻ ՋՐԱՄԱՏԱԿԱՐԱՐՄԱՆ ԲԱՐԵԼԱՎՈՒՄ>> ԾՐԱԳՐՈՎ ՎԱՐԿԱՅԻՆ ՈՒ ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳՐԵՐԻ ՇՐՋԱՆԱԿՆԵՐՈՒՄ <<ԵՐԵՎԱՆ ՋՈՒՐ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՄԻՋՈՑՈՎ ՁԵՌՔ ԲԵՐՎԱԾ ԱԿՏԻՎՆԵՐԻ ԱՄՐԱՑՄԱՆ և <<ԵՐԵՎԱՆ ՋՈՒՐ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՎԱՐՁԱԿԱԼՈՒԹՅԱՆ ՀԱՆՁՆԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտությունը` Որոշման նախագծի ընդունումը պայմանավորված է <<Երևանի ջրամատակարարման բարելավում>> ծրագրի 2013 թվականի հուլիսի 19-ի ՀՀ կառավարության և Վերակառուցման և զարգացման եվրոպական բանկի կողմից կնքված թիվ 43253 վարկային համաձայնագրի, 2014 թվականի հունիսի 24-ի ՀՀ կառավարության և Եվրոպական ներդրումային բանկի կողմից կնքված N 82036 ֆինանսական համաձայնագրի և ՀՀ կառավարության և Եվրոպական միության (ի դեմս Երոպական հանձնաժողովի) 2014 թվականի օգոստոսի 6-ի կնքված ֆինանսական համաձայնագրի շրջանակներում <<Երևան Ջուր>> ՓԲԸ-ի (այսուհետ` Ընկերության) միջոցով ՀՀ կառավարության 2015 թվականի մայիսի 7-ի N 477-Ն որոշմամբ (այսուհետ` Որոշում)  պատվիրակված պատվիրատուի գործառույթների համաձայն ընկերությանը վարձակալության հանձնված <<Երևանի <<Ջրմուղ-Կոյուղի>> ՓԲԸ-ի ջրային համակարգերում 2015 թվականի սեպտեմբերի 18-ից մինչև 2016 թվականի հուլիսի 1-ը <<Բակային պոմպերի նախագծում, մատակարարում և տեղադրում>> պայմանագրով նախատեսված և իրականացված աշխատանքների ու մատուցված ծառայությունների ավարտման կապակցությամբ, ստեղծված ակտիվների տնօրինման և հաշվառման անհրաժեշտությամբ:

Վերոնշյալ համաձայնագրերի և Որոշման համաձայն ձևավորված ակտիվները, ինչպես նաև ավարտված շինարարական աշխատանքների  և մատուցված ծառայությունների համար վարկային ու դրամաշնորհային միջոցների ծախսումները և ՀՀ կառավորության  համաֆինանսավորումը 2016թ-ի նոյեմբերի  1-ի դրությամբ կազմել  են  481,399,040.29 ՀՀ դրամ կամ  1,014,502 ԱՄՆ դոլար:

Ընթացիկ իրավիճակը և խնդիրները` Վերոնշյալ համաձայնագրերով և Որոշմամբ պատվիրակված պատվիրատուի գործառույթների համաձայն Ընկերությանը վարձակալության հանձնված <<Երևանի <<Ջրմուղ-Կոյուղի>> փակ բաժնետիրական ընկերության  ջրային համակարգերում <<Բակային պոմպերի նախագծում, մատակարարում և տեղադրում>> պայմանագրով նախատեսված և իրականացված աշխատանքների ու մատուցված ծառայությունների ավարտման կապակցությամբ և ստեղծված գույքը (ակտիվները), որպես պետական գույք անհատույց փոխանցելու և ամրացնելու <<ՀՀ էներգետիկ ենթակառուցվածքների և բնական պաշարների նախարարության ջրային տնտեսության  պետական  կոմիտեի աշխատակազմ>> պետական կառավարչական հիմնարկին, որը պայմանավորված է 2017թ.-ի հունվարի 1-ից  ՀՀ-ի գրեթե ամբողջ տարածքում միջազգային մեկ  միասնական Օպերատորի կողմից  ջրամատակարարման ու ջրահեռացման ծառայությունների մատուցման համար գույքը վարձակալության հանձնումով: 
Տվյալ բնագավառում իրականացվող քաղաքականությունը՝ խմելու ջրի մատակարարման բարելավման աշխատանքների իրականացումն է:

Կարգավորման նպատակը և բնույթը` Որոշման նախագծի ընդունման նպատակը պայմանավորված է ընթացիկ տարում ջրային համակարգի կայուն վիճակը պահպանելու և <<Երևան Ջուր>> փակ բաժնետիրական ընկերության կողմից վարձակալական պայմանագրի ավարտի  հետ:

Նախագծի մշակման գործընթացում ներգրավված ինստիտուտները և անձիք` Որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից կողմից:  

Ակնկալվող արդյունքը` Նշված որոշման ընդունումը հնարավորություն կտա <<ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին և նոր օպերատորին կազմակերպելու վարկային միջոցներով ձեռք բերված պետական գույքի հաշվառումը` Հայաստանի Հանրապետության հաշվապահական ստանդարտներին և Միջազգային հաշվապահական ստանդարտներին համապատասխան: 

